
				இப்பக்கம் மெய்ப்பு பார்க்கப்படவில்லை
சென்னை போய்ச் சேர வேண்டும் என்று நெடுநாள்களாக எண்ணம் வளர்த்து வந்த நான் ஒருவாறு சென்னைக்கு வந்து விட்டேன். 1943 டிசம்பர் மாதம் ஒருநாளில்,
ரயிலை விட்டு இறங்கியதும் எப்படிப் போவது என்ற திகைப்பே எனக்கு எழுந்தது. மயிலாப்பூர் நடுத்தெருவில் இருந்த 'நவசக்தி அலுவலகத்துக்குப் போக வேண்டும்.
அந்தக் காலத்தில் டிராம் வண்டிகள் ஒடிக்கொண்டிருந்தன. ரோடின் நடுவே இரும்புத் தண்டவாளங்கள் பதிக்கப் பட்டு, மேலே உயரத்தில் அமைக்கப்பட்டிருந்த மின்கம்பிகளில் இணைக்கப்படும் சாதனத்தின் மூலம் மின்சக்தி பெற்று டிராம்கள் ஓடின. கட்டணம் வெகு மலிவு தான்.
ஆனால், மயிலாப்பூர் எங்கே இருக்கிறது? அங்கே நடுத்தெருவை எப்படிக் கண்டுபிடிப்பது? எந்த டிராமில் ஏறிச் செல்ல வேண்டும் என்பது எதுவும் எனக்குத் தெரியாது.
அந்தநேரத்தில் குதிரை வண்டிக்காரர் ஒருவர் என் அருகில் வந்தார். எங்கே போக வேண்டும்? என்று விசாரித்தார். சொன்னேன் வாங்க, ஜட்காவிலே போகலாம் என்றார். இரண்டு ரூபாய் கொடுங்கள் என்றார்.
நானிருந்த நிலையில் அவர் மூன்று ரூபாய் நாலு ருபாய் என்று கேட்டிருந்தால் கூட கொடுக்க முன்வந்திருப்பேன். உரிய இடத்தை நான் தனியாக எப்படிக் கண்டுபிடிக்க முடியும். வண்டிக்காரர் நம்பக்கூடிய மனிதராகத்தான் தோன்றினார். அவருடைய 'ஜட்கா விலேயே பயணம் செய்தேன்.
டிராம் வண்டி ஒடுகிற பெரிய ரஸ்தாக்கள் வழியாகச் செல்லாமல் வண்டிக்காரர் சிறு தெருக்களின் வழியே குதிரைவண்டியை நிதானமாகக் செலுத்தி, மயிலாப்பூர்

				 இப்பக்கம் கடைசியாக 9 ஆகத்து 2018, 11:32 மணிக்குத் தொகுக்கப்பட்டது.

